
Uunga siunnersuut: Inuussutissarsiutinik ingerlatsisutut aningaasaateqarfiit pillugit 

inatsisip atuutsilernissaa pillugu Kalaallit Nunaannut peqqussummut 

oqaaseqaatissamut Inatsisartut aalajangiiffigisassaattut siunnersuut. 

(Inuussutissarsiornermut, Suliffeqarnermut Niuernermut Nunanullu Allanut Naalakkersuisoq) 

 

 
Oqaluuserisamut 103-mut oqalugiaatinnut tassanilu danskit inatsisaanni peqqussutinut 

apeqqusiisarnissamut kammaatuutinnut innersuuteqqaarniarpassi. Peqqussutinut 

eqqarsaqqaarnata akuersaartassanngilagut soorlu aamma Namminersorluni Inatsimmut 

peqqussutit napertuunneri aamma eqqarsaatigisassagigut.     

 

Siunnersuut inuussutissarsiornermut ataatsimiititaliamut innersuuppara, ataatsimiititaliarlu § 

11-mut, nalunaarutiginninnermut nalunaarsuinermullu tunngasoq, eqeersimaarluni 

isummernissaanik qinnuigalugu. Isumaqarpunga danskit nittartagaatigut taamaallaat 

saqqummiussineq nangaanartoqartoq - naammaginanngilaq.  

Nangaanartoqanngila Erhvervsstyrelse tassaassasoq uppernarsaatit oqaatsit sorliit 

atorneqarnissaanut aalajangersaasussaq? Tamanna qanoq isumaqarpa? Erhvervsstyrelsep 

uppernarsaatit kalaallisut allaqqasut tigunissaanik itigartitsisinnaassava? 

Nangaanartoqartipparattaaq Erhvervsstyrelsp ukiumut nalunaarutit tuluttut allassimanissanik 

piumasaqarsinnaanera. Piumasaraara Inuussutissarsiornermut ataatsitiimitaliap qulakkiissagaa 

piumasaqaataasut Namminersorluni inatsimmut akerliunnginnissaat, tassanimi 

nalunaarutigineqarpoq kalaallit oqaasii pingaarnertut inissisimasut. Suna inatsit pingaarnerua? 

Peqqussut imaluunniit Namminersorluni inatsit?   

Ajunngequtigiuarsinnarpaali suiassutsikkut naligiissitanerup ukkatarineqarnera. 

Atatsimiititaliaq sulilluarnissaanik kissaappara. 

 


